КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаса культура да национальнöй политика министерство йылысь положение вынсьöдöм йылысь" Коми Республикаса 

Правительстволöн 2003 во апрель 29 лунся 76 №-а шуöмö вежсьöмъяс

 да содтöдъяс пыртöм йылысь

Коми Республикаса Правительство шуис:

Пыртны "Коми Республикаса культура да национальнöй политика министерство йылысь положение вынсьöдöм йылысь" Коми Республикаса Правительстволöн 2003 во апрель 29 лунся 76 №-а шуöмö татшöм вежсьöмъяс да содтöдъяс:

Коми Республикаса культура да национальнöй политика министерство йылысь положениеын, мый вынсьöдöма шуöмöн (содтöд):

1) 7 пунктса 6 подпункт киритны;

2) 7-12 подпунктъяс лöсялöмöн лыддьыны 6-11 подпунктъясöн;

3) 8 пунктын:

а) 7 да 8 подпунктъяс гижны тадзи:

"7) дасьтö аналитическöй да юöртан-справочнöй материалъяс, законодательствоöн индöм пöрадок серти культура да национальнöй йитöдъяс юкöнын котыртö юöртан-аналитическöй изданиеяс лэдзöм;

8) котыртö киновидеофонд лöсьöдöм да киновидеофильмъяс прокат вылö условиеяс;";

б) пунктö содтыны татшöм выль 13-23 подпунктъяс:

"13) Россия Федерацияса субъектъяслöн олöмö пöртысь власьт органъяслöн компетенцияын, мый артыштöма законодательствоöн, нуöдö государственнöй контроль культура наследие объектъяс видзан, наöн вöдитчан, наöн йöзöс тöдмöдан да государствосянь дöзьöритан юкöнын; 

14) сöгласуйтö меставыв (муниципальнöй) тöдчанлуна историко-культурнöй заповедник котыртан пöрадок, сылысь мудор да сiйöс видзан режим;

15) лöсялана ногöн индö нималана места мутасöнлысь вöдитчанногсö, индö тайö мутасöн вöдитчöмын дзескöдöмъяс да регионса тöдчанлуна да меставывса (муниципальнöй) тöдчанлуна культура наследие объектъяс кузя кодъясöс колö пыртны Россия Федерацияса кар стрöитан кодекс серти стрöитчан правилöясö да мутасъяс зонируйтан схемаясö, нималана места мутасын овмöс нуöдöм вылö,  проектируйтöмын да стрöитчöмын корöмъяс;

16) Россия Федерацияса субъектъяслöн олöмö пöртысь власьт органъяс компетенцияын, мый артыштöма законодательствоöн, сетö му юклан, муöн вöдитчан, стрöитчан, видз-му бурмöдан, овмöсса да мукöд удж дугöдлöм йылысь гижöда тшöктöмъяс, нуöдöмыс кодъяслöн вермас омöльтны культура наследие объектъяссö, торкны сылысь вежласьтöмлунсö да тыр-бурлунсö, а сiдзжö сетö дугöдлöм уджъяс бöр заводитöм вылö гижöда разрешениеяс;

17) лöсялана ногöн чинтö либö дугöдö регионса да меставыв (муниципальнöй) тöдчанлуна культура наследие объектъяс мутасын либö сылöн вежласьтöмлунлы да тыр-бурлунлы грöзитiгöн сылöн видзан зонаясын транспортнöй средствояслысь ветлöм;

18) лöсялана ногöн сетö регионса да меставыв (муниципальнöй) тöдчанлуна культура наследие объектъяс видзöм кузя уджъяс нуöдöм вылö гижöда разрешениеяс да проектнöй документация лöсьöдöм вылö заданиеяс да видзöдö тайö уджъяс вöчöм бöрся; 

19) лöсялана ногöн сöгласуйтö регионса да меставыв (муниципальнöй) тöдчанлуна памятник либö ансамбль да (либö) налысь мутасъяс видзöм кузя уджъяс нуöдöм вылö да нималанiн мутасын, а сiдзжö регионса да меставыв (муниципальнöй) тöдчанлуна культура наследие объектъяс видзан зонаын му юклан, муöн вöдитчан стрöитчан, видз-му бурмöдан, овмöсса да мукöд удж нуöдöм вылö проектнöй документация; 

20) лöсялана ногöн сöгласуйтö историческöй поселениеяс вылö кар стрöитан документация да регионса да меставыв (муниципальнöй) тöдчанлуна культура наследие объектъяс мутасын да найöс видзан зонаясын индöм кар стрöитан регламентъяс, кутшöмъясöс пыртöма муниципальнöй юкöнъяслöн стрöитчан правилöясö; 

21) лöсялана ногöн сёрнитчö регион тöдчанлуна культура наследие объектъяслöн ас киын кутыськöд юöртана гижöдъяс да пасъяс дасьтöм кузя;

22) лöсялана ногöн, кыдзи государственнöй заказчик, дасьтö да иналö государственнöй заказ, котыртö да нуöдö конкурсъяс (торгъяс), видзöдö государственнöй заказ иналöм бöрся;

23) котыртö да дасьтö мобилизация кежлö дасьтысян удж да мобилизация, веськöдлö да видзöдö ведомствоувса организацияясын мобилизация кежлö дасьтысян удж кузя мероприятиеяс бöрся;";

в) 13-23 подпунктъяс лöсялöмöн лыддьыны 24-34 подпунктъясöн.

Коми Республикаса Юралысь                                                     В.Торлопов

Сыктывкар

